
యెంచ న్మించిన చంచరీకతతిచే నింపొందు రాజీవమో

యంచు న్బోల్పఁగఁజాలి మోముపయిఁ జెల్వౌకుంతలశ్రేణి న

ర్తించ న్నీలగళుం గనుంగొనుట కేతెంచె న్సిరు ల్మించఁగన్.



	 







	చ.	
సకియ యొకర్తు నూపురలసన్మణికంకణకింకిణీధ్వను

ల్ప్రకటగతిం జెలంగఁ బరిభాసితనవ్యసువర్ణభూషణ

ప్రకరము లుల్లసిల్ల నల వల్లవశేఖరుఁ జూడవచ్చె ద

ర్పకకరముక్తమైనరవిఁ బర్వెడు చొక్కపుడేగయో యనన్.



	 







	సుగంధి.	
ఈగతి న్ద్విరేఫవేణులెల్ల సంతసంబుతో

వేగ నేగుదెంచి యంతవింతకాంతి నెంతయు

న్బాగుమీరినట్టి మేటిపైఁడిగట్టువిల్తునిన్

యోగినాథుఁ జూచి రాగయోగ మొప్ప నొక్కటన్.



	 







	ఉ.	
అంగనలెల్ల వేడుక ననంగశతప్రతిమానభంగది

వ్యాంగుని నబ్భుజంగునిఁ బ్రియంబున నీక్రియఁ జూచి జాళువా

బంగరుపళ్ళెరంబులను బాగుగ రత్నము లుంచి హారతు

ల్పంగతితో నొసంగీ సరసంబుగ సేసలు చల్లి రంతటన్.



	 







	ఉ.	
అద్దిర వీని చెల్వము! జయంతధనేశకుమారమారుల

న్బెద్దయుఁ గెల్వఁజాలు ధరణి న్విలసిల్లెడు మేనితేజ మా

ప్రొద్దునకుం సమం బెసఁగఁబోలు నయారె విలాసలీల నో

ముద్దియలార రండు కడుముద్దులు గుల్కెడు నమ్మసారెకున్.



	 







	సీ.	
పొదలెడుకొదమతుమ్మెదగుంపు నదలించుఁ బరికింప వీనిపెన్నెరులకాంతి

తొగలరాయనితోడఁ దులయౌ ననఁగ వచ్చు మొనసి వేడ్కను వీనిముద్దుమోము

వెలిదమ్మిరేకులఁ బలుమారు నిరసించు రమణిరో! వీనినేత్రములచెల్వు

తళతళ మెఱయునిద్దపుటద్దముల నేలు లీలతో వీనికపోలయుగము

వెలయు తిలపుష్పమును గేరు వీనినాస | వింతయగుసింగిణీవిండ్లు వీనిబొమలు

కొల్లలుగ మొల్లమొగ్గలఁ గోడగించు | నెంతయును బంతమున వీనిదంతపంక్తి.



	 







	క.	
నెలఁతా! పున్నమఱేవె | న్నెల తా సరి యగునె పోల్ప నెఱి నీతనిచె

ల్వలరెడునగవునకు న్నును | బలుకులకు న్సరియె చిలుకపలుకులు ధాత్రిన్.



	 







	గీ.	
కంబుసన్నిభమైనగళంబువాఁడు | ఇమ్ము మీరు విశాలవక్షమ్మువాఁడు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 జూన్ 2022న 04:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

